
IMHABBA FERUTA

Dak li sehh dakinhar tal-Ahhar Cena jghinna nixtarru xi jrid ifisser 1-Evangelista meta jghid li
“hu li kien habb lil tieghu li kienu fid-dinja, habbhom ghall-ahhar” (Gw 13:1).

Gesu kien jaf li dawk li kellu madwar il-mejda ma kinux persuni gwappi. Kien jaf li Guda
kien ser jittradih; kien jaf li Pietru kien ser jichdu; kien jaf li ma kinux ser jishru mieghu; fuq
kollox kien jaf li fis-siegha tal-prova, xhin l-aktar kien ser ikollu bzonnhom, kienu ser iparpru
u jitilquh!

Minkejja dak kollu, Gesu habbhom ghall-ahhar, fis-sens li tant kien mitluf warajhom li
sahansitra kien lest li jikolha minhabba fihom — tant kien ihobbhom li ma bezax jigi ferut
minnhom stess! L-imhabba wasslitu biex mhux biss jirriskja li 1-Lhud “jagbduh” u “jghadduh
processs”, imma wkoll li dawk stess li kienu fuq il-mejda jferuh u jweggghuh. Imma din hija
l-imhabba: min ihobb tassew jibqa’ jhobb anki jekk il-mahbub igaghlu jbati. Gesu jhobbna bi
mhabba feruta.

Wahda mill-ghafsiet ta’ qalb li Gesu garrab f’dik il-lejla kienet id-deluzjoni kbira li tawh I-
Appostli meta, minkejja li kien ilu tant jiftah qalbu maghhom, baqghu ma accettawhx! Ghax
meta gie biex jahslilhom riglejhom Gest ma ferraghx l-ilma fil-lenbija semplicement biex
ifarfrilhom riglejhom mit-trab. Huwa wettaq dan il-gest gawwi biex jghinhom jaccettaw li
Alla mhux dak li jingeda bil-bniedem, imma dak li jaqdi lill-bniedem.

Gesu ried ifissrilhom li l-hbieb ta’ Alla ma humiex dawk li huma “puri” u ndaf
(spiritwalment), imma dawk li huma mdennsin u impuri. Gesu jaccettahom kif inhuma, ma
jistmerr xejn fihom u xejn ma jnaffru milli jogrob lejhom.

Gest ried jurihom li mhux il-bniedem biss jinzel gharkupptejh fil-prezenza ta’ Alla, imma li
anki Alla jitbaxxa u jaghmel reverenza quddiem il-bniedem, anki quddiem il-bniedem li
mhux nadif u li riglejh kollha griehi u nfafat ghax dejjem iterraq u jfittex.

Gesi ried iwassalhom biex jemmnu li Alla mhux dak li huwa mlibbes bis-setgha u l-glorja,
imma dak li “neza’” d-divinita tieghu u sar wiehed bhalna f’kollox minbarra fid-dnub.

Gesu xtaq jghinhom jifhmu li Alla ma jhobbhomx ghax huma jhobbuh, imma huwa
jhobbhom bit-tama li huma jhobbuh lura — anzi, aktar minn hekk, huwa jhobbhom anki jekk
ma jhobbuhx!

Dan kollu kien diskors skandaluz ghall-Appostli tant li rrezistewh u opponewh (u ma
nistaghgibx li llum fostna hawn min jitfixkel jisma’ dan kollu!). Guda ghamel ta’ rasu. Xhin
Gesu gie biex jahsel riglejn Pietru, dan irrifjutah: “Int, Mulej, tahsilli sagajja? Ma jkun qatt li
inti tahsilli sagajja”. B’din ir-reazzjoni Pietru kien qed jghid lil Gesti li hu ma jemminx li Alla
jitbaxxa, li Alla huwa dagshekk vicin tieghu, li Alla huwa l-ilsir tieghu, li Alla ser ihammeg
idejh bil-hmieg tieghu.



Kemme-il darba ahna ngibu ruhna bhal Pietru! Nirrifjutaw l-imhabba u l-hniena ta’ Alla.
Mhux ghax ma nirrispettawhx, imma ghax “nirrispettawh” izzejjed; mhux ghax ma nafux li
huwa 1-Gholi, is-Setghan u 1-Qaddis, imma ghax ma nafux li minkejja I-mizerja u t-tahwid ta’
hajjitna Alla jibga’ 1-Missier li jhobbna u li Gesu sar bniedem biex jghinna nqumu fuq
riglejna.

Fil-fatt, ghaliex Gesu jahsel sagajn 1-Appostli? Ir-riglejn huma parti importanti hafna tal-
gisem. Weggha zghira f’riglejna ZzZzommna milli nimxu sew. Bizzejjed riglejna joghtru u
naqghu zorba fl-art. Bl-Ingliz hemm l-espressjoni “Achille’s heel” uzata biex tindika l-aspett
vulnerabbli u dghajjef tal-bniedem normalment b’sahhtu! L-istorja tghid li meta Akille kien
zghir, marad serjament u biex ifig ommu qgabditu minn gharqubu u nizzlitu fix-xmara. Akille
fieq, imma dik il-parti minn fejn gabditu ommu (gharqubu) ma xxarbitx u baga’ suggett
ghaliha, tant li darba kien fil-gwerra ta’ Troja, lagtuh bi vlegga f’gharqubu u Akille miet.

Anki fil-ktieb tal-Genesi nsibu li serp jipprova jirbah lil “mara” billi jishgilha gharqubha
(Gen 3:18).

Ghalhekk ir-rigel ghandu tifsira simbolika: ifisser li 1-bniedem huwa kapaci jieqgaf dritt u
jzomm wieqaf, wahdu minghajr bzonn ta’ ebda appogg, u hekk huwa hieles li jmur fejn irid.

Meta Gesu joffri li jahsel riglejn 1-Appostli ghalhekk ifisser li ried jghinhom biex ma
joghtrux, biex il-muskoli ta’ riglejhom ma jc¢edux, biex ikollhom il-gawwa li jimirhu u lil
dawk li huma mitluga mal-art ghax riglejhom bla sahha, anki jekk ilhom hekk is-snin bhal
dak il-maghtub ta’ hdejn il-pixxina ta’ Betzata (Gw 5), jghinhom iqumu.

Issa meta Pietru jirrifjuta lil Gest, Pietru jrid jibga’ wieqgaf wahdu. Pietru jemmen li hu
ghandu 1-qawwa li jzomm dritt u hieles. Pietru ried jibga’ awtonomu mill-bnedmin u minn
Alla. Huwa konvint li wahdu jista’ jkampa u ghalhekk ma jaccettax l-ghajnuna ta’ Gesu!
Kemm huwa minnu li aktar huwa difficli li taccetta li xi hadd ihobbok milli li thobb!

Huwa ghalhekk li Gesti mbaghad jghidlu: “Jekk ma nahsillekx saqajk, ma jkollox x’tagsam
mieghi”, fis-sens illi jekk ma thallinix nghinek, jekk ma tkunx f’ghaqda mieghi, mhux ser
jirnexxilek izzomm wieqaf u ser tiehu wahda kbira ghal rasek. Jekk Gest ma jagbadniex
minn riglejna, ha nibgghu dghajfin u facli ninqalbu ma’ kull buffura rih. Il-bniedem ma jista’
gatt isalva lilu nnifsu, imma ghandu bzonn ta’ Gesu, ghax kif jghid Santu Wistin, “int
ghamiltna ghalik, o Alla, u qalbna ma ssibx mistrieh jekk mhux fik”.

Bhala medicina u sostenn ghalina, dment li ghadna nterrqu fid-dinja, Gesu hallielna Gismu
bhala ikel u Demmu bhala xorb. Ma nibgghux lura milli niehdu sehem fl-Ewkaristija. L-
Ewkaristija mhix lussu! Immorru zmerc jekk nahsbu li 1-Ewkaristija hija xi treat ghal nhar ta’
Hadd biss! L-Ewkaristija hija 1-hobzna ta’ kuljum. Fil-prezenza taghha waqt l-adorazzjoni
galbna tfur bl-imhabba ta’ Gesl, u meta naqsmu 1-Hobz u nixorbu mill-Kal¢i niksbu s-sahha
biex nibqghu wieqfa fuq riglejna.



